
Pégasus

Ik seach it fjouwerjen: gleonhastich skeat
syn swarte silhûet troch ljochte loften.

De moanjes wappren proastich om syn skoften,
sa ûnbedimber gysten wie syn feart.

Gjin hân dy’t ea syn gouden team besleat;
syn wylde wjokken twong ta nuete noften.
Syn hoeven tongren lûd, as striderskloften,

en bliksem blikkere, as bloed sa read.

Doe spatt’ in stjerrerein op út syn skonken:
in striel fan koel kristal wâl’ út ’e delle

dat swiid fan d’ ierde nei de himel strûsde

En sjende hoe’t dy boarn’ oerfloedich brûsde,
ferrêde ik fan toarst; en út dy welle

haw ik myn siele suver dronken dronken.

Klaas Bruinsma

